
Koç kirin bûyerek qasî dîroka însanan kevn e. Her demê însanan koç kirine. Feqet sedema koçkirinê her demê ne mîna hev di bû ye. Car caran ji bona demek, ya jî sedemek belû, ya jî ji bona bingeh bûnek nû însanan koç kirine. Sedema koç kirinê pir caran bê hemla însanên ku koçkirine bû ye û mecbûr mane ku koç bikin. Dîroka kurdan nîşan dide ku li sedsalê dawî de sedema  koçkirina kurdan pir caran sirgûn kirina dewletên dagirgeh bû ye.

Teybetî mirov dikanî koç kirina insanan cure cure şirove bike. Mijara vê nivisa me koçkirina gelê kurdê çar alîyê Kurdistanê, yên ku hatine welatên Ewrûpa yê e.

Şoreşa senayî (industrî/pêşesazî) yê pêşt de li Ewrûpa yê de piştî jî pê bi hereketa kolonîyalizmê hemû alîyê dinyayê de bû sedema pir guhertinên mezin. Va guhertinena zahf qencîtî û neqencîtî jî bi tev xwe hanîn. Em vê nivisê de nikanin li ser va qencî û neqencîyan bisekinin. Xwe navbera însanan de jî, li ser vê meselê de ittifaqek tune. Her mirov gora bawerî û nêrînen xwe wan qencî ya jî ne qenc dihesibîne, her çiqas hinek meselan da ittifaq hebe jî.

Şoreşa senayî yê ku li Ewrupa de demekê dirêj ihtîyaca/hewcîya xwe yên karkiran pê koçkirina karkirên gundîyên ku hatin bajêr tedarik kir. Tev pêşvaçûna senayîyê tenê koçkirina gundîyên navbera devletên netevî têra wan nekir. Derî welat jî karkir sitandin. 

Dû herba cîhanê ya duyem re dewletên serketî, bûn du blok (Kapitalist – Sosyalist) û tesîra xwe li serê erdê bela kirin. Tekoşîna du bloktîyê heyan belavbûna Yekîtiya Sovyetê kudand. Vê du bloktî yê tenê cîhan nav xwe de parva nekir, rewşa însanan jî gelek li bin tesîra xwe de hişt. Va pêvajoya hîna jî bandûra (tesîr) xwe didomîne.

 

Em dizanin ku netewîtî mana îroj de kokên xwe şoreşa Firansizî de digire. Vê şoreşê pêşt de tesîra xwe li Ewrûpa yê de nîşan da û pişt re jî bi destên kolonîyalîzmê li serê erdê belav bû. Hinek gelan demekê kin da netewîtî ji mana îroj de qebul kirin û tekoşîn  kirin, dawîya tekoşînê de bûn xwedî dewletek netewî, hinek gel jî nekanîyan bibin xwedî dewletek netewî. Vê pêvajoyê de nakokek mezin bû sedema zilmek mezin û hîna jî dibe. Ew  zilm jî, bi zorê asîmîle kirina  gelên hindikên di nav dewletek netewî e. Gelên serketî tiştên ku ji bona xwe xwestin ji bona gelên nav xwe de yên hindik nexwest û xwestinên wanên tebîî mîna tehdîdekê dîtin û dibînin. Her dewletekê bi şiklekê va zilma kir û hev û din re jî bê deng man. Roja îro vê çarçove de hinek guhertin bên temaşekirin jî, va zilma û va bêdengîya hîna jî didome. Gelê kurd jî ku, bê dewlet nav dewletên netewî de hatin parçekirin û mîna gelên hindik heta roja îroj pir bin zilmê de man û hîna jî vê zordestîyê xelas nebûne.

Dereng be jî fikrên netewî li nav dewleta Osmanî de jî zuhir kir. Padîşah Selîmê II xwest ku bi nûjen (modern) kirina arteşa osmanî mexlubîyet û pirsgirekên dewleta osmanî hal bike. Nûjenîyek gora artêşên ewrûpayî, fikrê ewrûpayê nûjen jî tev xwe hanî. Hêdî hêdî fikrên nûjen û netewî li nav xwendekarên mekteba eskerîyên osmanî de belav bû. Zarokên famîlîyên/malbatên kurdên ku yên çûn va mektebana jî li bin vê tesîrê de man. Feqet netewatîya xwendekarên kurdên va mektebana ne mîna xwendekarên tirkan bû. Ji bona ku pirranîya kurdan pêşt de misilmantî, dû re osmanîtî, dû re jî kurdîtî dihat. Miheqqet hîna pir sedemên din jî hene. Osman Aydin pirtuka xwe de va sedemana bi kurtayî tîne zimîn.
 Her çiqas birêz Osman Aydîn hereketa bin serokatîya Seyîd Ubeydullah, ya sala 1880 da, ji bona hereketa kurdîtîya netewi despêkek giring dibîne jî, ji mana îroj de netewîtî cara yekemîn navbera hinek xwendewanên komala Hevî de xwe nîşan dide. 

Rewşenbîr û xwendewanên kurd jî dixwezin ku serbestîya sala 1908 de îstîfade bikin. Li Stenbolê  Kurd jî mîna gelên din hinek komele û rêxistin saz dikin, hinek rojname û kovaran derdixin.
 Raman û xwestinên xwe bi şiklekê tînin ziman. Feqet va kurdên ku bin tesîra niştimandîyê de mane, li derwayî Kurdîstanê û nikarin xwe bigîhînin gelê kurd. Aliyeki de dewlet heyan dest tê, wan ra astengîyan kardixine, alîyê din de jî va fikrê netewî gelê kurd re fikrekê xerîbe.

Dema dewleta osmanî bin hukumdarîya ittihat terakîyê de hember dewletên din cem Elmanan dikeve nav herba cîhanê ya yekem, kurd jî herbê de cem tirkan cîhê xwe digirin. Herbê de mîna em dizanin dewleta osmanî hevda dikeve û  bi hinek parçeyên anatolîyê jî ji alîyê dewletên serkeftî tên îşqalkirin/dagirtin. Hinek parçeyên Kurdistanê jî vê dagirtinê de nesîbê xwe digirin. Surîye ya îroj alîyê Fransê de, Iraq jî alîyê Îngilizî de tê dagirtin. Hinek bajarên ku îroj destê Tirkîyê dane jî wê demê tên dagirtin, mesela Entaw, Ruha û Meraş. Kurd û tirk bi hev re va bajarana dîsa bi dest xwe dixinin. Çar alîyê anatolîyê de kurd û tirk bi hev re hember dewletên din şer dikin. Serokê tirkan M. Kemal soza dewletek serxwebun ji bona tirkan û kurdan dide. Feqet dû sazkirina Cumhurîyeta Tirkîyê soza xwe nayne cî û dest bi asîmîle kirina kurdan dike.
[4] Kurd, mîna tirkê gûndîyên navbera çîyan de dijîn (Dağ Türkleri) tên hesibandin. Feqet çi hîkmet e ku zimanê va tirkan (!) jî bi şiklekî zordarî tê qedexekirin. Heyan roja îroj jî va micadela/tekoşîna navbera asîmîle kirinê û asîmîle nebûne da berxwe dide. 

 

Cîyên bin hukmê Fransê de, dewleta Surîyê tê sazkirênê, cîyê bin hukmê ingilîzîyan de jî dewleta Iraqê tê sazkirin. Her çiqas îroj perçebûna kurd û kurdistanê de rola wa dewletana pir kêm bên zimîn jî, him vê demê him jî roja îroj rewşa kurd û kurdistanê de rola wan kêm nine.  Hêjmarê xwe kim bin jî gora texmîna min koçkirina kurdan li Ewrûpa yê pêşt de wê demê, dema frensizî û îngîlizî Sûrîye û Iraqê hukm dikin dest pê dike.

Revek dîrek ber zilma sîyasî nebe jî zarokên kurdan ji bona xwendinê berê xwe didin li welatê Ewrûpa yê. Çimkî xwendina zanîngehên ewrûpayê pir îmkanan bi xwe re tîne. Xwendewanên ku vedigerin welat û ser sîyaseta ewrupayê dimeşin dibin wezîr û biroqrat, yê hemberî wê sîyasetê derdikevên jî jîyana xwe encax bi reva li welatên Ewrûpa yê dikanin xelas bikin. Zalim saya dewletê kolonyalist zalimtîya xwe dikanin bidomînin, mazlumên xwe xelas dikin jî encax saya rewa xwe li dewletên Ewrûpa yê dikanin xwe xilas bikin. Gora fikrê me va pêvajo ya paradoks/nakokî bi şiklekî heyan roja îroj jî berdewame. Zalim saya dewletên Ewrûpa yê zilma xwe dikanin bidomînin, hinek rêber û mazlum  jî dîsa saya dewletên ewrûpayî mirinê xelas dibin. Ber hovitîya welatên me, em mecbûr dimînin ku, şukra xwe bi dewletên Ewrûpa yê bînin, her çiqas hovitîya Kurdîstanê de parekî wanî mezin jî hebe. 

 

Dema ittîhat teraqî dewleta osmanî dixine bin dest xwe, sîyaseta pantürkizme jî hêz digire. Kurdên ku ji bona mafên kurdan mucadele dikin tên bin çavkirinê û zordestîya îttihat teraqîyê her roj zide dibe. Sala 1910 de Bedirxanî Husên Paşa û Elî Beg hilbijartinê da dibin mebûsên Kurdîstanê. Demekî kin şuva Hûsên Paşa ji alîyê îttihatîyan bi sûcê netevîya kurdî tê girtênê.   Kurê Emîn Alî Bedirxan, Kamiran û Celadet Bedirxan derbazî Ewrûpayê dibin û ji girtinê xelas dibin. Herdû bira demekî Elmanyê û Frensê dimînin. Sala 1930 de derbazî Surîyê dibin. Celadet li Sûrîyê kovara “Havar” û  “Ronahî” yê derdixe, li Beyrûtê jî dest weşandina “Roja Nû” dike. Kamiran jî nav sazkarên komala “Hoybûn”ê da cîh digire.

Celadet sala 1951 de qezakê de diçe heqîya xwe. Kamiran jî sala 1940 de Parîsê de cî dibe û heyan dawîya jîyana xwe li Parîsê dije. Kamiran Bedirxan sala 1947  de li Zaningeha Sorbone dest bi mamostetîya zimanê kurdî dike. Dema kurdên başûr dest bi serhildanê dikin, Kamiran jî li Ewrûpê peyîvdarê wan e. Kamiran li Parîsê  6’ê Berfenber/kanûn 1978 da vefat dike. Her çiqas Enstituya Kurdî ya Parîsê sala 1983 de bê sazkirênê jî, bê karên Kamiran Bedirxan sazkirêna Enstîtuyekê wûsa ne mimkun di bû.

Di sala 1949 de li Parîsê Komala xwendekarên Kurd tê sazkirin. Ismet Şerîf Vanli di pirtuka xwe de qala komala xwendekarên kurdên li Ewrûpa yê dike. Li gora gotina wî di sala 1949 de li Zwitzerland’ê/Îswiçrê ji xwendekarên kurd komelekê saz dikin. Komel demekê kin de pir tiştên baş bike jî umrê wê dirêj nabe û di sala 1950 de hevda dikeve. 1956 de li Elmanya yê bi alîkarîya komelin xwendekarên kurdên li Ewrûpa yê komela xwendekarên kurd tê sazkirinê. Heyan sala 1975 de fikrê hemûyan yek nebe jî xwendekarên kurdên li Ewrûpa yê bi hev re hereket dikin. Bandora parçebûna hereketa başûrê Kurdîstanê xwe li nav xwendekarên kurdên li Ewrûpa yê jî nîşan dide. Perçebûn wan li Ewrûpa yê de jî paşt de dixine.
[5] Texmîna me pişt vê perçebûnê re hunermend û rewşenbîrên kurdên başûr bi sedemên siyasî her roj zidetir berên xwe didin li welatên Ewrûpa yê. Rewşenbîr û hunermendên kurdên bakûr jî berên xwe pişt muhtira leşkerên tirk li sala 1971 de didin dewletên Ewrûpa yê. Îhtîlala 12 Êlûna di sala 1980 ji bona hemû kûrdên bakûr dibe zilm, zor û koç. Kî firsendê bibîne xwe davê derî welat. Di salên 90 de astengên aborî jî ji bona koça kurdan li Ewrûpa yê dibe sedemek giring.

Dema em qala koçkirina kurdan li dewletên ewrûpî dikin, Elmanya cihekê giring digire. Pêş hatina karkirê sedema hatina kurdan xwendine, her çiqas hatina hinek şexsîyetan, mîna Kamiran Bedirxan sîyasî be jî. Davîya salên 70 vir de kurd sedemên sîyasî berê xwe didin Ewrûpa yê. Salên 90 vir de sedemên aborî jî dibe sedemek girîng ji bona hatina Ewrûpa yê.

Dû Herba Cîhana II. Elmanya dewleta yekemîn e ku ji bona kar, karkiran dervayî welat distîne. Elmanya sala 1955 de ji bona hanîna karkiran peymana yekemîn li Îtalyê re çêdike. Feqet karkêrên îtalî ku hatine Elmanyê tenê têra Elmanyê nakin. Elmanya sala 1961 de li Tirkîyê re, sala 1963 de li Fasê re, sala 1964 de li Portekîzê re, sala 1965 de li Tunisê re û sala 1968 de jî li Yûgoslavê re peymanê çê dike.

Hatina kurdên karkir li tev peymana navbera Elmanyê û Tirkîyê dest pê dike. Hijmara karkirên ku ji Tirkîyê hatine Elmanya yê heyan dawîya salên 60 î dû îtalîyan re tê, serê salên 70 ê de hêjmara wan derdikeve rêza yekemîn. Sala 1973 de hukumeta Elman hatina karkiran dide siknandin. Îcar jî karkêr zarokên xwe tînin ba xwe. Hêjmar her roj zêde dibe. Dû îhtilala leşkerên tirk li sala 1980 de pir kurd ber zilm û zora leşkerên tirk mecbûr dimînin û derdikevin dervayî welat. Ekserîyetên wan jî berê xwe didin dewletên Ewrûpa yê. Em li vir gerek hatina li kurdên ber muhtira leşkerên tirkîyêyê li sala 1971 da jî bîr nekin, her çiqas hêjmara wan pir zêde nebe jî. Feqet em dizanin ku, hinek tişt jî ne girêdayîyê hêjmarêne, girêdayîyê tahsîlê ye. Bingeha faalîyetên sîyasî û çandî jî li alîyê va kurdana hatîye darxistin. 

Dema em mêze hijmarên kurdên li Ewrûpayê bikin, dest me de îstatîstik tunin. Heqê hêjmarên kurdên ku li Ewrûpayê dijin tenê texmin hene. Kurd herî pir li Elmanya yê dijin. Zedeyê wan jî kurdên Kurdîstan’a bakurên (Tirkiyê). Îroj 2 mîllîyonan zêdetir mirov li Tirkîyê hatine Elmanyayê. Sedî de 25’ê wan bi texmînan kurdin.

Çima hêjmara kurdan nayê zanînê? Du sedemê bingehî hene. Ya yêkemîn ewe ku dema îstatîstik tên kirinê gora hemdewletî/vatandaşlixê  tên hesibandin. Em dizanin ku, dewleta kurdan tine ku gora wê bên hesibandinê. Kurdên Kurdistan’a bakûr tirk tên hesibandin, yê başûr iraqî, yê rojhelat îranî, yê Surîyê û Libnanê jî hemdewletî/vatandaşê wan tên hesibandin. Sedema duyemin jî ewe ku, hinek kurd hîna jî xwe bin tesîra sîyeseta dewlêtên welatên wan de hukm kirine xelas nekirêne. Ji bona wî jî kurdîtîya xwe naynin zimin û  Ewrûpa yê da jî xwe tirk dihesibînin.
 Lewma gora texmîna me hêjmarên kurdên ku li Ewrûpa yê dijin texmînan zidetirin. 

Propoxanda dewleta tirk bi şiklekî hemû kurd ne misilman nîşan dane û wana wer zen kirine ku dema ewna bibêjin ew kurdin, tê gotinê ku ewna ne misilmanin jî. Gerek neyê bîrkirinê ku, şaşitîya kurdên nav çepê tirkan de jî alîkarîya vê propaxanda dewleta tirkan kirîye. Para kurdên dîndar jî gerek em bîr nekin. Kurdên sosyalist ser navê yekitîya sosyalistan, kurdên dindar jî ser navê yekitîya ummetê propaxanda dewleta tirkîyê re bê hemla xwe alîkarî kirine û hîna jî dikin. Bersiva şaşîtîyekê dîsan bi şaşîtîyekê din hatîye dayîn. Kurdên alîyê çep misilmantîya gelê kurd nexwestine bihesibînin, kurdên dîndar jî kurdîtîya xwe neanîne zimîn. Her çiqas  gora belê zêdetir kurd hajîya vê şaşîtîyê bibin jî va şaşîtîya hîna jî nav kurdan da didome.
 

Va însanên ku bin tesîra propaxanda tirkan da mane cesaret nakin ku bibijin ewna him kurd him jî misilmanin. Piranîya kurdên bakûr, yê xwe derî tesîra propaxanda dewleta tirk dibînin jî hîna bê hemla xwe (unbewußt/şuuralti) bin tesîra propaxanda dewleta Tirkîyê da ne. Hal û hereketên wan, runiştin û rabûna wan, axaftin û ramana wan hwd.vanî nîşan dide

Gora fikrê me însanên ku xwe tirk dihesibînin û kurditîya xwe şerm dikin, eslê wan kurd bin jî gerek kurd neyên hesibandinê. Însanên ditirsin û lewma kurdîtîya xwe nayînin zimin istatîstikan da gerek kurd bên hesibandin. Vê warî de ne îstatîstik hatine kirinê ne jî demekê kin da tên kirinê.

Dîsa jî heqê Kurdên li dewletên Ewrûpa yê de hinek îstatîstîk dest me de hene. Her çiqas va îstatîstikana pirr caran gora hinek texmînan bên kirinê jî derheqa hêjmara kurdên ku li Ewrûpa yê  dijin me hinekî agahdarî dikin. Enstîtuya Kurd li Parîsê malpera xwe yê înternetê da heqê hêjmarê kurdên ku li Ewrûpa yê dijin tablokê wûsa derdixe ber me.

 

	 Elmanya/Germany
	  500,000 - 600,000

	 Franse/France
	  100,000 - 120,000

	 Hollanda/Netherlands
	  70,000 - 80,000

	 Switzerland / Îsvîçre
	 60,000 - 70,000

	 Belçîqa/Belgium
	 50,000 - 60,000

	 Austirya/Austria
	  50,000 - 60,000

	 Swed/Sweden
	 25,000 - 30,000

	 Brîtanya/Great-Britain
	  20,000 - 25,000

	 Yunanîstan/Greece
	 20,000 - 25,000

	 Danîmarqa/Danmark
	  8,000 - 10,000

	 Norveç/Norway
	  4,000 - 5,000

	 Îtalya/Italy
	 3,000 - 4,000

	 Fînlandîya/Finland
	 2,000 - 3,000


Me jor jî hanî bû zimîn ku va reqemana texmînî ne. Mîsal, Kovara Hîwa
[10] da 14. Nîsan 2002 de hevpeyivînek bi Mamosta Sabîha Otlu re hatîye kirinê. Sabîha Otlu hêjmara Kurdên ku li Swedê dijîn navbera 30-40 hezarî tîne zimên. Tabloya me da hêjmara wan navbera 25-30 hezarî tê nîşandinê.

Me jor jî bi kurtayî hanîbû zimên ku roja îroj hêjmar bi serê xwe têra mirovan nake. Gerek mirov  alîyê din de jî mêze rewşa gelan û malbatan bike. Serê erdê hêjmara kurdan bi mîlyonan bên îfadekirênê jî, alîyê din de em mêze dikin ku pir caran hebûn û tunebûna wan tê mineqeşe kirinê jî. Helbet ku va şaşîtîyek mezine û bê sedem jî nine. Pir sedemên wî jî hene. Ne em dikanîm hemû sedeman li vir bînim zimên ne jî dixwezin niha tiştekê wusa bikin. Mijara vê nivisa jî va nine. Feqet va nayê gotin ku ser sedemên rewşa me kurdan de hewcî nake kurd lêkolînan çê bikin û binivisînin. Heqe ku rewşenbîrên kurd derheqa rewşa kurdan û çeptîyên xwe de pir kar bikin, lêkolînan çê bikin û bi nivisân li çapemenîyan de minaqêşeyên bi sewîyek baş karbînin. Nirxe kirin tiştekî başe, feqet li serê xwe nirxekirin jî ne başe. Gerek mirov nêrîn û alternatîfân jî peşkeş bike. Însan pir caran însanên muxalîf nirxe dike û xwe bîr dike. Gerek mirov pêşt de mêze rewşa xwe bike û çeptîyên xwe serrast bike. Bi vî şikla destpêkirin pirensîbek serketênê ye. Lewma Qur’an a pîroz wusa ferman dike: “Hûn ça fermana kesan bi qencîyan dikin, hûn xwe bîrva dikin û hûn bi xweber jî pirtûkê dixwînin? Îdî hûn hiş hilnadin?”
[11] “Gelê ewanê ku we bawerkirîye! Tiştê ku hûn nakin, hûn çima dibêjin?”

 

Wexta em dixwezin derheqa rewşa kurdên ku li Ewrûpa yê dijin lêkolînan bikin, gerek em mêze komelên wanê li Ewrûpa yê hatine sazkirin bikin, karên li wir tên kirin bikin, mêze rewşa çapemenîyê kurdên li Ewrûpa yê derdikevin bikin, mêzê kar û kirinê înternetê û hwd bikin.

Salên paşîyê de hinek waran da pêşketênên baş alîyê kurdên li Ewrûpayê hatine kirinê. Feqet hinek waran de jî paşdaçûn pir aşîkar xuya dike. Derheqê van tiştan de her kes gora bawerîya xwe cure cur nêrîn û nirxan bikin jî hinek pîvan hene ku tu carî gerek neyê bîr kirinê. Em gelê kurd bi kîjan xususîyetan tên naskirênê û bi kîjan xusîsîyetan kurdîtîya me heyan roja îroj domîya ye? û hwd. Wexta em gora berê bahozê berê xwe biçerixînin qet şipha we tinebe ku demekê kin da zarokên me bi kurdîtiya xwe şerm bikin û li welatê Ewrûpa yê mîna berfa ber tavê bihelin. 

Gora fikrê me du xususîyetên kurdan hene ku gerek tu carê kurd wan ferexet nekin. Yek zimanê wan yek jî dînê/ola wane. Bila her kurdek dîne xwe xwedî derbikeve. Kurdên misilman misilmantîya xwe, kurdên file/xiristîyan filetîya xwe, kurdên êzîdî êzidîtîya xwe û hwd. xwedî derbikevin. Roja îroj pir kurd, wexta jê hat pirskirinê, xwe misilman dihesibînin, pir rehet jî dikanin bibêjin: “Ma kurdan misilmantîyê çi xêr dîye, ma kurd çima bûne misilman?” Em jî pirs dikim: “Destê xwe bidin vîcdana xwe û bersivê bidin. Ma sedema rewşa kurdan ku yên kurd îroj têdane misilmantîye?” Ma çima kurd nebûna misilman? Hinek dikanin bibêjin ku gelê kurdan zilm û tadîyê dikin hemû misilmanin. Va gotina raste, feqet ewna jî dizanin bersivek wusa dilê însanên dilpak têr nake.

 

Ya duyem ji, Cumhûrîyeta Tirkîyê 80 sale bi navê demoqrasî û cumhûrîyetê çîn nemane ku hanîne serê me kurdên ku bin hukmê C.T. de dijîn. Dewletê ji demokrasî yê re rêberî dikin jî digel hemû îmkanên xwe pir caran hember zilma C. T. yê bê deng mane. Mirov dikane bibêje ku pir caran jî îndirek C. T.yê re alîkarî jî kirine. Me heyan roja îroj nebihîstîye ku rewşenbîrek kurd, yê bi kirina gelê misilman îslamê mehkum dike, bi kirina gelê xwe demoqrat dihesibîne demoqrasî yê jî mehkum bike. Va jî gora fikrê me şaşitîya wan nîşan dide.

Raste, însan dijminê ew tiştên ku heqê wî da agahdar nine ye. Hedîsek Pexamber Mihemmed (sav.) vê rastîya tîne zimên. Nexwe rêwşenbîrê ku me jor hanî zimên heqê îslamîyêtê da şaş agahdarin. Lewma xwedîyê mantiqeq wusane. Dema mirov heqê îslamîyetê de şaş agahdar bû, tê gotinê ku ew mirova gelê kurd jî rast nas nake. Rewşenbîrê gelê xwe nas neke çer dibe rewşenbîrê wî gelî? Va jî şaşîtîyêkê me kurdan e.

Kurdên ku bibêjin ma me ola kalik û pîrekên xwe çi xêr dîtîye kû em jî bawerîya xwe wê olê binin, pir rehet dikanin bibêjin ku ma me çi xêr zimanê kalik û pîrekê xwe dîtîye ku em zimanê wan biaxifin? Ya jî me çi xêr kurdîtîya xwe dîtîye kû em kurdîtîya xwe bînin ziman? û hwd.

Em nabêjin her kes mecbûre ku bawerîya xwe dînê kalik û pîrekê xwe bîne. Dînê îslamîyê jî dijî fikrekê wusaye. Feqet dema mirovan tiştek red kir jî gerek bizanebe ku ji bona çi red dike. Wexta ew tişta mîna xususîyetekî mirovan nav gelê mirovan de bûye bingehî, gerek mirov wer rehet ji nekanî jê durkeve. Bawertî bi zorê tu carî mumkîn nine, feqet redkirinek bê zanayî jî tu car însanan re malê nake.

Îroj însanên ku li welatên Ewrûpa yê  dijin xwedî îmkanekê pir başin. Dikanin însanên çar alîyê dinyayê hatine li Ewrûpa yê re tekîlîyê çê bikin û derheqa çand û bawerîyên wan, dert û kulên wan, xwestin û nêrînên wan û hwd. agahdarî bibin, bipeyîvin, tecrubeyên wan îstîfade bikin. Feqet pir kêm însan vê îmkana li Ewrûpa yê îstîfade dikin. Zemanê belê, ji bona îmkanekê wusa lazim bû ku însanek bi salan rêwîtîyê bike. Va mînaka jî nîşan dide ku hebûna îmkanan serê xwe tiştek nine. Gerek însan jî bikanin û bixwezin wê îmkanê îstîfade bikin. Ma însanetîyê bizanîbûna îmkanên Xwedê Teala daye wan îstîfade bikiribana halê însanetîyê wusa dibû?

Em kurd alîyekî de diqehrin û dibêjin zordestan Kurdîstan kirin parçe parçe û em gelê kurd hevûdin dûr xistin, alîyê din de jî serê me her kurdekî de bi dehan sinir û parçebûn heye. Li her bajarê Ewrûpa yê de kurdên her alîyê Kurdîstanê tên dîtînê. Feqet pir caran qet tekîlîyê me hevûdin re tune. Tekîliya kurdên bakûr û başur, kurdên rojhelat û rojava cih biêlîne, tekîlîya kurdên eynî heremê hatine jî hevûdin re bi rastî pir caran tune. Me sinorên dewletên zalim ku navbera me da kişandine kêm dîtine ku me hîna pir sinorên din jî navbera xwe da kişandine. Mîsal tekîlîya du kurdê ne bin ala partîyekê yan jî komelekê da dixebitin hevûdin re tune, yan jî pir kême. Pir caran mîna dijmin hevûdin dinêrîn. Vana giştik nexweşî û astengîyê alîyê me de jî tên hewandinê ninin, çine?

Em her ferd heyan pêş her tiştî de nexweşî û şaşitîyê xwe serrast nekin, qet nexweşîk û şaşitîyek serrast nabe û em tu carî wextê nabînin ku pirsgirekê xwe çareser bikin. Helbet ku pir sedemê derî hemla me jî hene û em bi şiklekî bin tesîra wanda ne jî. Dema tespîtkirina sedemên pirsgirekê me de mecburin ku em wan jî bînin ber çavan. Feqet dema çareserkirina pirsgirekan de mecburin ku em nexweşî û şaşitîyê sedema wan pêşt her tiştî de em bi xwe ne, dest pê bikin. 

Gotinek me yê pir baş heye: « Dema kurmê darê ji darê nebe, dar pûç nabe!
� Her çiqas mijara nivisê koçkirina çar alîyê Kurdîstanê li hemû dewletên ewrûpayê be jî, nivis zidetir ser kurdên li bakûrê Kurdistanê li hatine Elmanyê disekine. Sebeba herî mezin jî ewe ku, çavkanîyên dest me de  zidetir vê alîyê da ne.


� Osman Aydin, Kürt Ulus Hareketi 1925, Weşanê Weqfa Şêx Seid, (Cî û tarîxa çapxanê ne belû ye).


� Osman Aydin, Kürt Ulus Hareketi 1925, Weşanê Weqfa Şêx Seid, Rûpel 28.


� Gora Osman Aydin M. Kemal dema kongra Sivas û Erzirom’ê jî tu carî nexwestîye ku tev kurdê ji bona kurdan heqqê niştimanî dixwezin bikeve tekîlîyê. Rûpel: 38


 


� Birgit Ammann; Ethnische Identität am Beispiel kurdischer Migration in Europa. In: Kurdologie. Ethnizität, Nationalismus, Religion und Politik in Kurdistan. Münster 1997. Cild 1, Rûpel 217-218


� Ulrich Herbert: Geschichte der Ausländerbeschäftigung in Deutschland 1880 bis 1980. Berlin/Bonn 1986. S.: 82-83


 


� Annelore Hermes; Kurden im bundesdeutschen Exil : Drangsaliert und selbstbewusst. In: Völkermord an den Kurden. Eine Dokumentation der Gesellschaft für bedrohte Völker. Mai 1991, Frankfurt am Main, Rûpel 109.


� Mesela pir caran mal da jî tirkî diaxifin û tirkî mijûl dibin. Rastî zora mirovan here jî gerek mirov bîne zimîn. Tesbîtek şaş tu carî mirovan nagîhîne çareserîyê


 


� Înstîtuya Kurd li Parîsê, homepage-ikp.htm


� Kovara „HÎWA“ îlava rojnama „Özgür Politika“ yê ye û bi zimanê kurdî derdikeve. HÎWA 15 rojan carekê derdikeve.


 


� Sûra Beqere, Ayet 44


� Sûra Saf, Ayet 2





